
ᐃᓐᓇᑐᖃᓂᒃ ᐱᑦᓯᐊᖃᑦᑕᖏᓐᓂᖅ ᓱᓇᐅᕙ?
ᓯᓚᕐᔪᐊᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᒥᐅᔪᖅ (WHO)−ᒥᒃ ᐊᑎᖃᖅᑐᖅ ᓇᓗᓇᐃᖅᓯᓯᒪᕗᑦ ᐃᓐᓇᑐᖃᓂᒃ 
ᐱᑦᓯᐊᖃᑦᑕᖏᓐᓂᕐᒥᒃ ᐃᒪᓐᓇ  “ᐊᑕᐅᓯᐊᕐᓗᓂᓘᓪᓃᑦ ᐊᒥᓱᐃᖅᑕᕐᓗᓂᓘᓐᓃᑦ ᖃᓄᐃᓕᐅᕐᓂᖅ, ᐋᖅᑭᖅᓯᒋᐊᖏᓐᓂᖅ 
ᖃᓄᐃᓕᒋᐊᕈᑎᖃᖏᓐᓂᖅ ᐱᑦᓯᐊᖅᑕᐅᖏᑦᑐᓂᒃ ᐃᓐᓇᑐᖃᓂᒃ, ᓇᓂᑐᐃᓐᓇᖅ ᐅᒃᐱᕆᔭᐅᒐᓗᐊᕐᓗᓂ ᐃᓐᓇᑐᖃᒧᑦ, 
ᐋᓐᓂᖅᑕᐅᖃᑦᑕᖅᐸᑕ ᐃᓱᒪᒃᑯᑦ ᐊᑲᐅᖏᓕᐅᖅᑎᑎᕙᒃᐸᑕᓗ ᐃᓐᓇᑐᖃᓂᒃ ᐱᐅᖏᓐᓂᖓᓄᑦ ᖃᓄᑐᐃᓐᓇᖅ.”

ᑭᓇ?
ᐃᓐᓇᑐᖃᓂᒃ ᐱᑦᓯᐊᖏᓐᓂᖅ ᐊᑐᖅᑕᐅᕙᑉᐳᖅ ᐃᓐᓇᑐᖃᐅᑉ ᐃᓚᖏᓐᓄᑦ, ᑭᓯᐊᓂᓗᑦᑕᐅᖅ ᐱᖃᓐᓇᕆᔭᖏᓐᓄᑦ, ᑲᒪᔨᒋᔭᒥᖕᓄᑦ, 
ᐱᔨᑦᓯᕋᖅᑎᖏᓐᓄᓪᓗ ᐱᑦᓯᐊᖏᑐᐃᓐᓇᕆᐊᖃᕆᓪᓗᑎᒃ ᐃᓐᓇᑐᖃᓂᒃ.

ᐃᓐᓇᑐᖃᐃᑦ ᐱᑦᓯᐊᖅᑕᐅᖏᑦᑐᑦ ᖃᓄᐃᓕᖓᔪᓐᓇᕐᓂᖏᑦ
• ᖁᕕᐊᓱᒍᓐᓃᕐᓂᖏᑦ ᖃᐅᔨᓐᓇᕐᓗᑎᒃ, ᖃᑉᐱᐊᓱᖃᑦᑕᓕᕐᓗᑎᒡᓗ, ᓯᕘᕋᖃᑦᑕᕐᓂᖅ, ᓂᐸᐃᖃᑦᑕᕐᓂᖅ ᖁᒃᓴᓱᒡᓗᓂ, ᐅᕙᓘᓐᓃᑦ ᐅᐃᒪᔮᖃᑦᑕᓕᕐᓗᓂ
• ᖃᐅᔨᒪᔭᐅᖏᑦᑐᓂᒃ ᖃᓄᐃᓕᐅᖅᑕᐅᓯᒪᖕᒪᖔᑕ ᐃᓇᑐᖃᐃᑦ ᑮᓇᐅᔭᖏᑦ ᓇᓗᒋᔭᐅᓕᕐᓗᑎᒃ ᖃᑦᓯᐅᓚᐅᕋᓗᐊᕐᒪᖔᑕ
• ᖃᓄᐃᓐᓇᖅ ᐋᓐᓂᖅᑎᖅᑕᐅᓂᑰᖃᑦᑕᓕᕐᓗᓂᓗ
• ᐅᔾᔨᕐᓇᖅᓯᓪᓗᑎᒡᓗ ᐊᓯᔾᔨᖅᓯᒪᓕᕐᓂᖏᓐᓄᑦ ᖃᓄᐃᓕᐅᖃᑦᑕᕐᓂᖏᑦ ᑕᐅᑦᑐᖃᕐᓂᖏᓪᓗ ᐊᓯᔾᔨᖅᓯᒪᓕᕐᓗᑎᒃ

ᐃᓐᓇᑐᖃᐃᑦ ᐱᑦᓯᐊᖏᑕᐅᒋᐊᖃᖏᑉᐳᑦ ᖃᓄᑐᐃᓐᓇᖅ!

ᐅᓗᕆᐊᓇᖅᑐᒦᑎᑕᐅᒋᐊᖃᖏᑉᐳᑎᑦ 
ᐊᖏᕐᕋᕐᓂ ᓄᓇᑦᓯᓐᓂᓗ



ᑎᒥᒃᑯᑦ ᐋᓐᓂᖅᑕᐅᖃᑦᑕᕐᓂᖅ

ᐃᓱᒪᒃᑯᑦ ᐱᑦᓯᐊᖅᑕᐅᖏᓐᓂᖅ

ᐃᓖᔭᕐᓱᕐᓂᖅ

ᐱᑦᓯᐊᖅᑕᐅᖃᑦᑕᖏᓐᓂᖏᑦ ᐃᓐᓇᑐᖃᓂᒃ ᖃᓄᐃᑦᑑᕙᑦ
ᐃᓚᖏᑦ ᐃᓐᓇᑐᖃᐃᑦ ᐱᑦᓯᐊᖅᑕᐅᖃᑦᑕᖏᑦᑐᑦ ᐱᕋᔭᒃᑕᐅᔪᓐᓇᖅᐳᑦ ᐃᓚᖏᑦ ᐱᕋᔭᐅᑕᐅᖏᒃᑲᓗᐊᖅᖢᑎᒃ; ᓇᓗᓇᕈᓐᓇᖅᖢᑎᒡᓗ ᐃᓚᖏᑦ ᐱᕋᔭᐅᑕᐅᖕᒪᐋᑕ.

ᖁᓄᔪᕐᓂᐊᖅᑕᐅᓂᖅ

ᑎᒥᒃᑯᑦ ᐋᓐᓂᖅᑕᐅᖃᑦᑕᕐᓂᖅ ᐱᔮᕆᔭᐅᓪᓗᑎᒃ 
ᐋᓐᓂᖅᑕᐅᖃᑦᑕᖅᖢᑎᒃ ᖃᓄᑐᐃᓐᓇᖅ 
ᐱᒍᒪᖏᑕᒥᖕᓂᒃ ᐱᑎᑕᐅᓇᓱᐊᖅᖢᑎᒃ 
ᑎᓕᐅᖅᑕᐅᓪᓗᑎᒃ ᐃᓐᓇᑐᖃᐃᑦ 
ᑎᒥᖓᒍᑦ ᐃᖢᐊᖏᑦᑐᒃᑯᑦ ᐊᒃᑐᐊᔭᐅᓂᖅ, 
ᐋᓐᓂᖅᑕᐅᒐᓱᐊᕐᓗᓂ, ᐅᕙᓘᓐᓃᑦ 
ᐋᓐᓂᐊᖅᑕᐅᓪᓗᓂ ᐱᔮᕆᔭᐅᓂᖅ.

ᖁᓄᔪᕐᓂᐊᖅᑕᐅᓂᖅ ᖃᓄᑐᐃᓐᓇᖅ 
ᐃᓐᓇᑐᖃᖅ ᖃᐅᔨᒪᖏᑎᓪᓗᒋᑦ 
ᐊᖏᖅᓯᒪᖏᑎᓪᓗᒋᓪᓗ ᑕᐃᒪᓐᓇ 
ᐱᓕᕆᐊᕆᔭᐅᓂᕐᒧᑦ.

ᑮᓇᐅᔭᑎᒍᑦ ᐱᓂᕐᓗᒃᑕᐅᖃᑦᑕᕐᓂᖅ

ᑮᓇᐅᔭᑎᒍᑦ ᐱᓂᕐᓗᒃᑕᐅᖃᑦᑕᕐᓂᖅ 
ᐱᕋᔭᖕᓂᐅᕗᖅ ᐅᕙᓘᓐᓃᑦ 
ᐊᖏᖅᑕᐅᓯᒪᖏᓪᓗᓂ ᐃᓐᓇᑐᖃᒧᑦ 
ᐊᑐᖃᑦᑕᕐᓂᖅ ᐃᓐᓇᑐᖃᐅᑉ ᑮᓇᐅᔭᖏᓐᓂᒃ 
ᖃᐅᔨᒃᑲᐃᖏᓪᓗᓂ ᐃᓐᓇᑐᖃᒥᒃ.

ᐃᓖᔭᖃᖃᑦᑕᕐᓂᖅ ᑐᑭᖃᖅᐳᖅ 
ᐱᖏᓐᓂᖅ ᐱᒍᒪᖏᓐᓂᕐᓗ 
ᐃᓐᓇᑐᖃᖅ ᐃᑲᔪᖅᑕᐅᒋᐊᖃᖅᑎᓪᓗᒍ 
ᐊᑐᕆᐊᖃᓪᓚᕆᒃᑕᖏᓐᓂᒃ; ᐱᔮᕆᓗᓂ 
ᐱᔮᕆᖏᒃᑲᓗᐊᕐᓗᓂᓘᓪᓃᑦ.

ᐃᑲᔪᖅᑕᐅᔪᓐᓇᖅᐳᑎᑦ.
ᐃᓚᒌᓄᑦ ᐱᑦᓯᐊᖅᑕᐅᖏᑦᑐᓄᑦ ᐃᑲᔪᖅᑕᐅᕕᒃ ᐅᕗᖓ 1-866-223-7775 ᐃᑲᔪᖅᑕᐅᒍᒪᒍᕕᑦ ᖃᖓᑐᐃᓐᓇᖅ ᐃᑲᔪᖅᑕᐅᒍᑎᒃᓴᖃᖅᑎᑕᐅᒍᒪᒍᕕᓪᓗ.

ᐅᖄᓚᕕᒋᓗᒍ 911 ᐳᑭᖅᑕᓕᒃᑯᓪᓘᓐᓃᑦ ᐃᑲᔪᖅᑕᐅᒍᒪᒍᕕᑦ ᐃᓐᓇᑐᖃᒥᒡᓗ ᖃᐅᔨᒪᔭᖃᕈᕕᑦ ᑕᐃᒪᓐᓇ ᐃᑲᔪᖅᑕᐅᒋᐊᖃᖅᑐᒥᒃ 

ᐅᓗᕆᐊᓇᖅᑐᒦᑦᑐᖃᖅᐸᑦ ᐃᑲᔪᖅᑕᐅᑲᐅᑎᒋᒋᐊᖃᖅᑐᖃᖅᐸᓪᓗ.

ᐃᓱᒪᒃᑯᑦ ᐱᑦᓯᐊᖅᑕᐅᖏᓐᓂᖅ ᐱᔾᔪᑎᖃᖅᐳᖅ ᐅᖃᐅᓯᕐᓗᒃᑯᑦ ᐱᑦᓯᐊᖃᑦᑕᖏᓐᓂᖅ ᐅᖃᐅᓯᒃᑰᖏᑦᑑᒐᓗᐊᒃᑯᓪᓗ ᐃᓐᓇᑐᖃᒥᒃ 
ᐃᓱᒪᒃᑯᑦ ᑲᑕᒃᑎᑎᓇᓱᐊᕐᓗᓂ ᐃᓐᓇᑐᖃᖅ ᐃᓱᒪᖓ ᐊᑲᐅᖏᓕᐅᖅᑎᒐᓱᐊᕐᓗᒍ ᐋᖅᑭᐅᒪᑦᓯᐊᖏᑎᑎᓇᓱᐊᕐᓗᒍᓗ. ᑕᐃᒪᓐᓇ 
ᐅᑯᐊᖑᔪᓐᓇᖅᐳᑦ ᑲᖑᓱᒃᑎᓪᓗᒍ, ᓯᕘᕋᓵᖃᑦᑕᕐᓗᒍ, ᐅᓗᕆᐊᓱᒃᑎᓪᓗᒍ ᐃᒪᓐᓇᐃᓕᐅᕐᓂᐊᕐᓂᕋᕐᓗᒍ ᐅᓗᕆᐊᓵᕐᓗᒍᓗ ᐅᖃᐅᓯᒃᑯᑦ 
ᐊᒻᒪ ᐱᐅᖏᓐᓂᕋᖃᑦᑕᕐᓗᒍᓗ.


